
ABSTRAK

Etnografi merupakan kajian terhadap bahasa, sistem teknologi, sistem ekonomi,
organisasi sosial, sistem pengetahuan, kesenian dan sistem keagamaan. Ciri-ciri
etnografi adalah penting dipelihara demi keamanan, cara hidup yang stabil dan
memelihara sumber serta persekitaran mereka. Mutakhir ini, keperluan GIS dalam
bidang pemetaan etnografi semakin meningkat memandangkan keberkesanannya
dalam bidang ini. Hal ini adalah berkait rapat dengan kemampuan GIS dalam
membangunkan, menyimpan, mengelola dan menampilkan maklumat yang berkaitan
dengan geografi. Tambahan lagi, kelemahan dalam kajian lepas berkaitan dengan
pemetaan etnografi seperti kaedah paparan yang terhad, melibatkan kawasan yang
umum dan tidak berfokus kepada satu ciri menjadikan kajian dalam bidang ini perlu
diberikan perhatian yang lebih. Oleh itu, kajian ini dijalankan dengan bertujuan untuk
memetakan lokasi yang berkaitan dengan etnografi masyarakat Kadazan Dusun
dalam ruang dengan menggunakan aplikasi GIS. Seterusnya ia membantu dalam
mengenalpasti kampung-kampung yang masih kaya dengan ciri etnografi dan
sekaligus memelihara warisan tradisi masyarakat Kadazan Dusun tersebut. Kajian ini
menggunakan data sedia ada hasil daripada projek penyelidikan lepas di mana data
tersebut dimasukkan dalam perisian GIS dan seterusnya dianalisis menggunakan dua
jenis analisis iaitu analisis peta aliran kepadatan migrasi yang menggunakan teknik
XY To Line dan analisis corak kepadatan yang menggunakan teknik pertindanan.
Hasil kajian yang diperolehi merupakan peta aliran migrasi dan peta corak kepadatan
etnografi yang merangkumi peta corak kepadatan rendah, sederhana dan tinggi.
Berdasarkan peta corak kepadatan tersebut, sebanyak 45 kampung di Tambunan
mempunyai corak kepadatan ciri etnografi yang tinggi. Daripada senarai kampung
tersebut, didapati kampung Kiawayan mempunyai persilangan kepadatan yang
tertinggi untuk corak dan aliran sebaran. Kajian ini menyumbang kepada bidang
etnografi dengan menggunakan analisis GIS yang mendalam dengan ciri etnografi
yang pelbagai. Ini dilakukan melalui analisis sebaran migrasi dan pertindanan ke atas
tiga jenis kumpulan ciri etnografi kebudayaan, sosio ekonomi dan pembangunan
untuk mengenalpasti corak kepadatan etnografi masyarakat Kadazan Dusun. Selain
itu, hasil kajian ini dapat membantu penyelidik sejarawan menentukan laluan-laluan
migrasi yang dilakukan oleh kaum Kadazan Dusun sejak dahulu lagi, meningkatkan
pengetahuan orang ramai dalam bidang pemetaan etnografi dan pada masa yang
sama membantu pihak kerajaan atau swasta untuk mengenalpasti kawasan etnografi
masyarakat Kadazan Dusun yang perlu dipelihara.

Kata Kunci: Etnografi, Pemetaan, Sistem Maklumat Geografi (GIS), Kadazan
Dusun, Corak Kepadatan, Peta Aliran Migrasi



ABSTRACT

THE STUDY ON ETHNOGRAPHIC PATTERNS OF KADAZAN DUSUN
COMMUNITY IN TAMBUNAN USING GEOGRAPHICAL INFORMATION
SYSTEM (GIS) ANALYSIS

Ethnography is a study of languages, technology system, economic systems, social
organizations, knowledge, arts and religious. Ethnographic features are important to
preserve peace, maintain stable way of life, and preserving the resource and
environment of a society. In recent years, the needs of GIS in the ethnographic field
are increasing due to its effectiveness. This Is closely related to the ability of GIS to
develop, store, manage and display geographic information. Hence, the application
of GIS is a valuable tool in mapping the traditional heritage. Furthermore, the
weaknesses that have been found in the previous study regarding to ethnographic
mappings such as limited display, only covers a common area and focusing only one
feature cause the studies in this field to be given more attention. Therefore, this
study was carried out to map the location related to the ethnography of the Kadazan
Dusun community by using GIS application and subsequently, preserve the traditional
heritage of Kadazan Dusun community. This study uses existing data from the
previous research projects. The data was included in the GIS software and analysed
using two types of analysis which are migration density flow map with XY To Line
technigue and density pattern using overlay technique. Consequently, this study
produced an ethnography density pattern map which consist of low-density, medium-
density and high-density pattern’ map. Based on the density pattern map, there are
45 villages in Tambunan that have high-density ethnography pattern. From that list
of villages, Kiawayan village produced the highest density for both ethnographic
pattern and flow map. This study contributes to the field of ethnography by using in-
depth GIS analysis with various ethnographic characteristics. This was conducted
through the analysis of migration flow and overlay based on three groups of
ethnographic  characteristics which included cultural, socio-economic and
development to identify the ethnographic density pattern of the Kadazan Dusun
community. Additionally, the results of this study can help historian’s researcher to
determine the migration routes made by the Kadazan Dusun people long time ago,
increasing knowledge in the field of ethnographic mapping to the community and at
the same time assists the government or the private sector to identify the
ethnographic area of the Kadazan Dusun community that needs to be preserved.

Keywords: Ethnographic, Mapping, Geographical Information Systems (GIS),
Kadazan Dusun, Density Pattern, Migration Flow Map

BAB 1

PENGENALAN

1.1 Pendahuluan

Bab ini membincangkan pengenalan kajian yang merangkumi elemen-elemen utama
dalam tesis. Antara elemen yang dibincangkan adalah seperti latar belakang kajian,
pernyataan masalah, persoalan dan objektif kajian, skop kajian, kawasan kajian,
metodologi kajian, definisi operasional untuk konsep utama kajian, kepentingan
kajian dan rumusan bab ini. Elemen tersebut adalah penting sebagai panduan
penyelidik semasa menjalankan kajian.

1.2 Latar Belakang Kajian

Sabah dikenali sebagai negeri di bawah bayu. Negeri ini terkenal dengan keunikan
dari segi kepelbagaian etnik, dialek, budaya, adat resam dan juga kepelbagaian
anutan agama masyarakat pribuminya (Suraya, 2003). Masyarakat aslinya terdiri
daripada sekurang-kurangnya 30 kumpulan yang menggunakan lebih daripada 50
bahasa dan tidak kurang daripada 80 dialek. Kumpulan etnik yang utama adalah
Kadazan Dusun, Murut, dan Bajau. Etnik Kadazan Dusun merangkumi satu pertiga
dari jumlah penduduk Sabah (Rut, 2006). Masyarakat ini kaya dengan ciri-Ciri
etnografi tersendiri yang menjadi lambang identiti mereka. Etnografi diertikan
sebagai pengetahuan yang meliputi teknik penelitian, teori etnografi, dan berbagai
macam deskripsi berkenaan dengan kebudayaan (Spradley, 1997). Menurut ahli
antropologi klasik Taylor (1871), budaya adalah bermaksud keseluruhan cara hidup
dalam sesebuah masyarakat yang merangkumi ilmu pengetahuan, kepercayaan,
nilai, moral, kesenian, undang-undang, adat resam dan kemahiran lain yang
dipelajari oleh individu sebagai anggota dalam masyarakatnya. Maka, ciri-Ciri
etnografi merangkumi bahasa, sistem teknologi, sistem ekonomi, organisasi sosial,

sistem pengetahuan, kesenian dan sistem keagamaan (Koentjaraningrat, 1997).



Selaras dengan proses pembangunan dan pemodenan yang dilakukan oleh
kerajaan, pengekalan ciri-ciri etnografi masyarakat Kadazan Dusun di Sabah akan
menjadi sukar sekiranya langkah-langkah pemeliharaan warisan tradisi tidak
dilakukan. Kini, aktiviti pembangunan dalam mengejar arus pemodenan telah
menimbulkan kebimbangan pihak berkenaan kerana ia akan mengancam tradisi dan
cara hidup masyarakat Kadazan Dusun. Banyak harta warisan ketara terjejas akibat
pembangunan negara dan hal ini merugikan kepada negara (Yuszaidy et al,, 2013).
Pengwujudan nilai baru yang menggantikan ciri-ciri etnografi telah menyebabkan
kehilangan dalam identiti budaya dan warisan secara beransur-ansur. Tambahan
lagi, sikap komuniti tempatan sendiri yang kurang peka terhadap kepentingan
pemeliharaan budaya menyukarkan lagi penerapan ciri-ciri etnografi dalam diri
mereka (A. Latif dan M. Sakif, 2005). Oleh itu, usaha untuk memelihara warisan kaum
Kadazan Dusun adalah penting agar tidak lenyap ditelan zaman.

Sebenarnya, warisan budaya adalah penting kerana ia amat mempengaruhi
perasaan, identiti, kesetiaan, dan tingkah laku kita. Warisan budaya memberi kesan
kepada individu seperti jati diri, harga diri, dan hubungan dengan orang lain
(Buckland, 2015). Budaya setiap kaum perlu dikekalkan demi kesinambungan
tamadun mereka. Hal ini kerana melalui budaya tradisional seseorang dapat
mengetahui asal usul dan sedar akan kesulitan hidup nenek moyang mereka pada
masa dahulu. Oleh itu adalah penting bagi generasi muda untuk mengenali asal usul
sendiri. Amalan pemeliharaan dan pemuliharaan warisan kesenian dan kebudayaan
sesuatu masyarakat yang wujud di Malaysia adalah sebahagian daripada proses
memperkasakan jati diri bangsa Malaysia yang terkenal dengan kerencaman etnik,
budaya, bahasa dan agamanya (Mohd Fadzil et a/, 2016). Maka, warisan budaya
setiap kaum perlu dipelihara agar generasi muda boleh mempraktikkannya dan tidak
lenyap mengikut peredaran masa.

Masyarakat Kadazan Dusun sebagai etnik yang utama di Sabah dikatakan
kaya dengan budaya yang boleh diwarisi dari segi asal-usul, lagenda dan
perkembangan suku kaum Kadazan Dusun, bahasa, pakaian tradisional, muzik
berunsurkan tradisional, corak kehidupan masyarakatnya dan tarian tradisional
(Suraya, 2003). Pembangunan yang berlaku pada masa kini telah menyebabkan
kebimbangan terhadap tradisi dan cara hidup kaum Kadazan Dusun akan terancam.



